
A
 Xunta destina 11.149.170 euros 
á posta en marcha de 27 obra-
doiros duais de emprego que be-

neficiarán 536 participantes de 66 con-
cellos e catro mancomunidades da 
provincia de Ourense.  

Os concellos beneficiarios son  os 
de Xinzo de Limia, Sandiás, Coles, A 
Peroxa, Amoeiro, O Barco de Valdeorras, 
Vilamartín,  Petín, Monterrei, Cualedro, 
Oímbra, Sarreaus, Laza, Trasmiras, Ban-
de, Lobeira, Lobios, Verea, Celanova, 
A Merca, A Veiga, Rubiá, Carballeda de 
Valdeorras, O Carballiño, Boborás, Ma-
side, Barbadás, Taboadela, Toén, Ou-
rense, Quintela De Leirado, Padrenda, 
Gomesende, O Irixo, San Amaro, Punxín, 
Castrelo do Val, Riós, Vilardevós, Baltar, 
Calvos de Randín, Os Blancos, Porqueira, 
Rairiz de Veiga, A Bola, San Cristovo 
de Cea, Vilamarín, Piñor, O Pereiro de 

Aguiar, San Cibrao das Viñas, Paderne 
de Allariz, Vilar de Santos, Vilar de Ba-
rrio, Allariz, Beariz, Avión, Melón, Ri-
badavia, Carballeda de Avia, Castrelo 
de Miño, Castro Caldelas, A Teixeira, 
Montederramo,  Coles, A Peroxa, Amoei-
ro, O Barco de Valdeorras, Vilamartín,  
Petín, Monterrei, Cualedro, Oímbra, Sa-
rreaus, Laza, Trasmiras, Bande, Lobeira, 
Lobios, Verea, Celanova, A Merca, A 
Veiga, Rubiá, Carballeda de Valdeorras, 
O Carballiño, Boborás, Maside, Barbadás, 
Taboadela, Toén, Ourense, Quintela de 
Leirado, Padrenda, Gomesende, O Irixo, 
San Amaro, Punxín, Castrelo do Val, 
Riós, Vilardevós, Baltar, Calvos de Ran-
dín, Os Blancos, Porqueira, Rairiz de 
Veiga, A Bola, San Cristovo de Cea, Vi-
lamarín, Piñor, O Pereiro de Aguiar, 
San Cibrao das Viñas, Viana do Bolo, A 
Gudiña  e Vilariño de Conso.

Obradoiros de emprego en  
catro mancomunidades  

Manuel Pardo, delegado da Xunta, presentou os obradoiros. 

A
llariz celebra a II BTT Allariz, un de-
porte que promete emocións fortes e 
paisaxes espectaculares na comarca. A 

cita é o 29 de setembro e terá lugar no Com-
plexo Vilanova, na piscina municipal, e ofre-
cerá dous percorridos para adaptarse a todos 
os niveis de experiencia e preparación física. 

As persoas participantes poderán escoller 
entre dúas opcións de percorrido: Percorrido 
longo de 45 qms cun desnivel acumulado de 
1450 metros, este traxecto está deseñado 
para quen teña maior experiencia. A saída 
será ás 9:00 horas dende o Campo Vilanova. 
Percorrido curto de 23 qms ideal para todos 
os públicos; este percorrido máis accesible 
comezará ás 10:00 horas dende o mesmo 
punto de partida. 

Os participantes gozarán ao rematar de 
avituallamento e comida. Ademais, realizarase 
un sorteo e entregarase un agasallo conme-
morativo da proba ás 200 primeiras persoas 
inscritas. 

Ese mesmo día celebrarase un circuito in-
fantil ás 12:00h para que todos os nenos e 
nenas que desexen participar poidan gozar 
tamén deste evento deportivo. A actividade 
será totalmente gratuíta, e quen queira par-
ticipar deberá anotarse previamente na piscina 
municipal.  

Allariz, situado dentro da Reserva da Biosfera 
"Área de Allariz", ofrece un entorno natural 
para a práctica do ciclismo de montaña. As 
inscricións están dispoñibles a través de sport-
maniacs.com , cun custo de 17€. A organización 
recomenda ás persoas interesadas inscribirse 
canto antes para asegurar a súa praza neste 
evento que promete ser inesquecible. 

Á presentación da II edición da BTT Allariz 
asistiron o concelleiro de Deportes, Carlos 
Puga, os coordinadores deportivos do Concello 
de Allariz Roberto Naranjo e Javier López e un 
representante das asociacións ciclistas locais, 
Club Ciclista Allariz e A Sociedade Ciclista Ala-
ricana que tamén colabora na actividade. 

II BTT Allariz o 29 de setembro 

O
 presidente da Deputación, 
Luís Menor, estivo en Laza 
acompañado polo alcalde, 

José Manuel Barreal, e membros 
da corporación, co obxecto de vi-
sitar algunhas das obras en marcha 
neste concello tanto no marco do 
Plan CooperOU como das axudas 
aprobadas polo Goberno provincial, 
programa de investimentos que ata 
agora ten comprometido máis de 
1,2 millóns de euros para este mu-
nicipio. 

Menor comprobou as obras que 
está a executar o Concello para a 
restauración do muro de contención 
entre a rúa Zapateiros e a praza da 
Picota, cun investimento de 30.000 
euros. Tamén visitou o acceso ao 
patio de manobras da base do GES 
(38.000 euros) e á cuberta da pista 
de pádel (42.642,17 euros), así 

como ademáis o núcleo da Retorta, 
onde coa axuda da Deputación e 
da Comunidade de Montes estase 
a renovar o pobo en materia de 
saneamento, abastecemento e pa-
vimentación, “deixando a este nú-
cleo como exemplo de recuperación 
no rural e con gran satisfacción 
da súa veciñanza”, explicou Menor 
Pérez. 

Xunto coa cantidade prevista 
no Plan Provincial de Cooperación 
CooperOU ata 2027 (823.153,17 
euros), tamén está contemplado 
que a Deputación colabore na 
construción da residencia de maio-
res (252.000 euros) así como en 
futuras obras realizadas en coo-
peración con outras administracións 
como a Xunta. 

Estado actual das obras provinciais en Laza. 

A Deputación destina máis de 1,2 
millóns a Laza para obras e servizos N

o Pereiro de Aguiar 
celebraron un ano 
máis o Día da Bici a 

fin de semana previa ao co-
mezo do curso escolar. A par-
ticipación foi de 250 rexistra-
dos. O Día da Bici do Pereiro é 
unha proposta para todas as 
idades. 

 O percorrido  foi desde a 
capitalidade ao encoro de Ca-
chamuíña e optouse por evitar 
a pasarela e gañar en accesibi-
lidade. A edición disto ano che-
gou con novidades, entre outras 
un concurso fotográfico, o sor-
teo de agasallos entre os par-
ticipantes e a animación e pre-
sentación da proba. “Fomentar 
o deporte, incentivar o contacto 
coa natureza e apostar pola 
convivencia cidadá son os ob-
xectivos nos que incide esta 
actividade na que cada ano 

participan máis afeccionados á 
bicicleta”, dixo o alcalde. 

Desde o Concello do Pereiro 
de Aguiar destacouse o traballo 
realizado por todo o equipo 
da Concellería de Deportes e 
os seus colaboradores e agra-
deceuse a participación dos 
voluntarios de Protección Civil 
e o GES. 

Día da Bici no Pereiro de Aguiar 

Saída do percorrirdo. 

I
ago Tabarés, deputado do 
BNG no Parlamento de Gali-
cia, presentou no rexistro do 

Parlamento unha iniciativa na 
que demanda da Xunta de Galicia 
o incremento do cadro de persoal 
no Xulgado de Primeira Instancia 
e Instrución de Celanova, e a do-
tar o Xulgado con persoal de re-

forzo no corpo de auxilio xudicial 
e no de tramitación procesual. 

Sostén que procede de forma 
inmediata adoptar medidas de 
reforzo, xa demandadas polo pro-
pio Consello Xeral do Poder Xu-
dicial tras a inspección realizada 
no ano 2022,  que permitan a 
tramitación ordinaria dos asuntos 

e eviten a crecente demora na 
resolución dos procedementos 
que se tramitan no Xulgado de 
Celanova, sen prexuízo da saúde, 
física e mental das traballadoras 
actualmente sometidas a un es-
trés continuo derivado de ter 
que atender un crecente número 
de expedientes cos mesmos re-

cursos. 
Este Xulgado abrangue os con-

cellos de A Bola, Cartelle, Cela-
nova, Gomesende, A Merca, Quin-
tela de Leirado e Ramirás e está 
atendido, ademais do persoal 
dependente da administración 
do Estado, por dúas funcionarias 
do corpo de xestión procesual, 

dúas do de xestión procesual e 
unha única persoal do corpo de 
auxilio xudicial, encargada esta 
última non só de asistir a sala 
un ou dous dias por semana, se-
nón tamén das citacións e noti-
ficacións propias dos procede-
mentos xudiciais, e tamén do 
Rexistro Civil. 

O BNG demanda máis persoal para o Xulgado de Celanova 

A
lfonso Rueda, presidente 
da Xunta, agradeceu á co-
lectividade galega en As-

turias o seu compromiso por man-
ter os lazos de unión entre ambas 
comunidades. Así o salientou en 
Oviedo, onde participou na cele-
bración do Día de Galicia en As-
turias, acompañado polo conse-
lleiro de Emprego, Comercio e 
Emigración, José González que 
días antes estivo no Lar Galego 
de Avilés. 

Rueda manifestou que “tiña 
que estar aquí” dada a importancia 
de “recordar un día ao ano o que 
supoñen Galicia e Asturias”, a 
unión de dúas comunidades que 
ten “un valor moi importante que 
temos que coidar”. Resaltou as 
fortes conexións que hai entre as 
dúas comunidades, as oportuni-
dades conxuntas que existen e 
que “chegar a acordos entre as 
institucións” é posible por enriba 
das diferentes ideoloxías políticas. 
Apuntou ao Camiño de Santiago 
coma un exemplo de estreitamento 
de lazos entre ambas comunidades, 
sinalando que a aposta decidida 
do Concello de Gijón “está dando 
os seus froitos” na melloría das 

cifras de peregrinos que pasan 
por Asturias. 

Foi iste un dos actos centrais 
dunha serie de celebracións que 
cada ano organiza a Asociación 
Día de Galicia en Asturias, que 
preside desde fai 29 anos Manuel 
Fernández Quevedo ourensán de 
Loureiro (Nogueira de Ramuín), 
para honrar todo o que une ás 
dúas comunidades. En consecuen-
cia, o presidente da Xunta agra-
deceu o bo facer de asociacións 
como Día de Galicia en Asturias e 
“en especial a labor do seu presi-
dente, Fernández Quevedo”. 

Insignias de ouro 
O colectivo galego entregou 

as insignias de ouro e os carnés 
de socios de honra a Adrián Bar-
bón, presidente do Principado de 
Asturias e a María del Carmen 
Moriyón Entrialgo, alcaldesa de 
Gijón nun acto celebrado no Hotel 
Reconquista. Alfredo Canteli, al-
calde de Oviedo, felicitou aos ho-
menaxeados  dicindo “Hoy, se han 
reconocido, entre otras cosas, 
vuestra capacidad de diálogo y 
vuestro carácter conciliador. Dos 
cualidades que admiro y que com-
parto porque entiendo que, en 

política, el interés de Oviedo, y 
de toda Asturias, debe estar por 
encima de cualquier ideología”. E 
continuou: Ha sido un placer 
acompañarles y apoyar, nueva-
mente, a mi querido Manolo Fer-
nández Quevedo, presidente de la 
Asociación. Y, por supuesto, darle 
la bienvenida a Oviedo al presi-
dente de Galicia, Alfonso Rueda”. 

Cun xantar oficial remataron o 
actos de celebración da XXIX edi-
ción que organiza a devandita 
asociación. En días anteriores ce-
lebrouse o tradicional encontro 
empresarial astur-galaico na Cá-
mara de Comercio de Oviedo onde 
foron homenaxeados os respon-
sables de quince empresas astu-
rianas e galegas. No Colexio Oficial 
de Médicos, o colectivo galego 
agasallou á Policía Nacional con 
motivo dos douscentos anos do 
Corpo. A parte musical estivo 
animada por Antonio Barrios e 
Ialma, ao piano, así como por 
Carmen Cuevas Iglesias, de Ou-
rense. Desde o día 6 ata este do-
mingo día quince estivo aberta 
na rúa Picasso unha carpa para a 
degustación de produtos galegos, 
con queimada incluida.

Os presidentes do Principado e da Xunta nos actos  
de Galicia en Asturias 

Alfredo Canteli, Adrián Barbón, Alfonso Rueda, María del Carmen Moriyón e 
Manuel Fernández Quevedo.  

Carmen Cuevas Iglesias na homenaxe á Policia Nacional. (Foto de Mario 
Rojas). 



VNOVAS DO EIXO ATLÁNTICO | Setembro de 2024

Ourense

O
 responsable sectorial do 
sector vitivinícola no 
sindicato Unións Agrarias 

(UU.AA), Carlos Basalo, confir-
mou que existe por parte da Con-
sellería do Medio Rural "un com-
promiso" para non deixar 
"colgados" aos viticultores da Ri-
beira Sacra coa colleita deste 
ano, de modo que toda a uva sexa 
recollida. “Está a buscarse o en-
caixe" adecuado para axudar aos 
viticultores. "Trabállase en varias 
vías, pero de momento non po-
demos adiantar nada máis, por-
que aínda non sabemos cal será 
a vía final", dixo Basalo. “Tamén 
se está traballando para que o 
ano que vén, cando empecen a 
podar, os viticultores da Ribeira 
Sacra saiban o que vai pasar coa 
colleita", indicou.  

O Sindicato Labrego Galego 
(SLG) considera insuficientes as 

medidas acordadas pola Xunta 
para facer fronte ao problema ao 
que se enfrontan os viticultores 
de Ribeira Sacra sen clientes para 
poder vender a uva.  

UU.AA. e SLG organizaran o 
pasado venres unha concentración 
en Monforte fronte á sede do 
consello regulador `pero UU.AA. 
ao ver o grao de compromiso que 

adquiren os máximos responsables 
de Medio Rural consideraron su-
ficiente para desconvocar as mo-
bilizacións de Ribeira Sacra. “A 
razón de convocar unha mobili-
zación é conseguir os obxectivos 
que nos fixamos antes, e un deles 
é o diálogo. Sen diálogo non se 
e pode chegar a ningún entende-
mento” sostén o sindicato.

Unións Agrarias confía na Xunta e o 
Sindicato Labrego Galego manifestase   

Xuntanza do Sindicato Labrego Galego en Monforte.

O
 pleno do Consello Re-
gulador da denomina-
ción de orixe Ribeira Sa-

cra decidiu como data oficial 
para iniciar a campaña da ven-
dima 2024 o día 23 de setembro. 
Para iso, téñense en conta os 
datos dos controis de madura-
ción que técnicas do Consello 
Regulador realizaron en parcelas 
representativas das cinco subzo-
nas da denominación (Amandi, 
Chantada, Ribeiras do Sil, Ribei-
ras do Miño e Quiroga-Bibei) e 
con todas as variedades de uva 
acollidas á mesma. Os primeiros 
controis de maduración iniciá-
ronse o día 26 de agosto.  O pa-
sado ano a data oficial foi o 14 
de setembro, finalizando a ven-

dima alcanzando os 6.659.286 
quilos de uva recollida.  

Desde o día 29 do pasado 
agosto, algunhas adegas come-
zaron traballos puntuais de re-
collida de uva. Ata  o 11 de se-
tembro, 29 adegas dun total de 
94 realizaron tarefas de vendima, 
chegando a un total de 244.707 
quilos de uva recollida ata a 
mencionada data. O Consello Re-
gulador continuará supervisando 
o desenvolvemento da vendima 
ao longo das próximas semanas, 
facilitando que leve a cabo nas 
condicións óptimas. Este ano, 
ata o momento, non se rexistra-
ron incidencias climáticas nin 
fitosanitarias significativas que 
afectasen ao viñedo.

A vendima na Ribeira Sacra 
comeza o 23 de setembro 

Vendima en Adega Vella. (Abeleda. A Teixeira) na subzona de Ribeiras do 
Sil. 

O
 Partido Popular vén de presentar unha mo-
ción para o pleno da Deputación, na que 
pedirá a implicación dos grupos políticos 

da Corporación para alcanzar un acordo que permita 
complementar as axudas da Xunta de Galicia aos vi-
ticultores da Denominación de Orixe Ribeira Sacra. 

O grupo popular afirma ser “moi consciente desta 
situación e sabe da necesidade de medidas urxentes 
que complementen as xa tomadas pola Xunta”, des-
tacando que o obxectivo desta iniciativa é alcanzar 
o prezo do custo da uva non recollida, coa finalidade 
de garantir a supervivencia das explotacións. 

Axudas para viticultores da Ribeira Sacra  

S
an Cristovo de Cea (Ou-
rense) celebra desde o día 
20 ao 23 de setembro as 

festas en honra da Virxe da Sa-
leta. Os actos  relixiosos comezan 
o venres día 13, ata o sábado día 
21, coa novena ás 7.30 pm. O día 
13 ao mediodía haberá gran fo-
lión pirotécnico para anunciar a 
novena con pregón, ás 19,30, de 
Antonio  Gutiérrez González. O 
19 a novena será ás 21,30 con 
procesión de fachos na que por-
tará a imaxe da virxe a Irmandade 
de Lexionarios de Galicia e ame-
nizada pola banda de música Xun-
tanza. O 21 será a ofrenda floral 
presidida polo bispo Leonardo Le-
mos. O domingo 22 haberá misas 
ás 9,10, 11 e 12 da mañá, ésta 
con procesión na Praza do Santo 
Cristo. O luns, misas ás mesmas 
horas con procesión ás 12 e can-
tada polo grupo Lembranzas, de 
Pontevedra. 

Programación variada 
O venres día 20 de madrugada 

haberá gran folión pirotécnico e 
verbena amenizada por Mucho 
más allá e Aqua Music. O sábado 
21 ás dez da mañá partidos de 
alevin F8 e alevín F8 B de Cea 

contra Terras de Maside. Dúas 
horas despois, partido de liga in-
fantil F11 de Cea contra O Barco. 
Alborada con Feitizo de Pau. Ás 
cinco da tarde festa infantil e ás 
11 pm verbena amenizada por 
América S.L. O domingo 22 ás 
10,30, pasacalles coa banda de 
música de Celanova que ofrecerá 
un concerto ás 13,30 na Praza 
Maior. Ás catro da tarde, percorrido 
musical polos pobos do municipio 
ofrecido por Feitizo de Pau. Ás 5 

pm partido de fútbol no Campo 
do Ladairo. Ás 7 pm concerto da 
banda de Celanova e á 22,30 ver-
bena con París de Noia e Zona 
Zero. O luns 23 ás 13,30 a banda 
de música de Muimenta ofrcerá 
un concerto na Praza Maior que 
repetirá ás 19,00. Ás 5 pm festa 
infantil con inchables, escuma, 
talleres e xogos. Os Satélite e a 
charanga Ardores amenizarán a 
verbena con gran tirada de lumes  
a cargo de Parroquia.

S
onia, Mayte, Leticia e Ra-
quel integran a comisión 
das Festas da Saleta en Cea, 

por segundo ano consecutivo e 
aseguran que será o último. Con-
tan que o orzamento para a edi-
ción festiva deste ano ascende a 
sesenta mil euros. O grupo estivo 
a preparar a programación prác-
ticamente desde que acabaron as 
festas do pasado ano. Visitaron 
aos veciños para recadar as cotas 
voluntarias, elaboraron unha re-
vista de festas para obter ingre-

sos a través da  publicidade e 
puxeron á venda cuncas, cami-
setas e rifas para tentar cubrir o 
orzamento. Por San Xoán orga-
nizaron unha paella con chouri-
zos e últimamente, un torneo de 
poxado e escoba. Todo iso para 
cubrir os gastos que ocasiona a 
preparación dos festexos e acti-
vidades complementarias. Tamén 
entregaron ás monxas clarisas 
ovos para Santa Clara ao obxecto 
de conseguir éxitos nas súas xes-
tións.

Sonia, Mayte, Leticia e Raquel ao pé da torre do reloxo que preside a 
Praza Maior onde se sitúa a Casa Consistorial de Cea. 

Ovos a Santa Clara para 
conseguir boas festas 

Bandas de música, orquestras e 
procesións na Virxe da Saleta en Cea 

Banda de música de Celanova. 



VIINOVAS DO EIXO ATLÁNTICO | Setembro de 2024

condado/Paradanta

O
 xerente do Consorcio Ga-
lego de Servizos de Igual-
dade e Benestar, Perfecto 

Rodríguez, acompañado da Alcal-
desa de Salvaterra Marta Valcárcel, 
e a concelleira de Educación visi-
taron as obras de mellora na es-
cola infantil nas que a Xunta de 
Galicia inviste máis de 45.000 eu-
ros. En concreto, obras de reno-
vación de diferentes elementos do 
patio, substituíndo o pavimento 
e o peche de ocultación, ademais 
de mellorar os xogos dispoñibles 
e incorporar outros, como unha 
zona de areeiro cuberta. No edifi-

cio, mudaranse canles para evitar 
incidencias por infiltracións de 

auga e renovarase o acabado in-
terior de paredes e carpintaría. 

Melloras na Galiña Azul  

S
alvaterra entrou este ano 
a formar parte da Rede Es-
tatal de Centros de Capa-

citación Dixital en entidades lo-
cais, no marco do Plan de 
Recuperación, Transformación e 
Resilencia Financiado pola 
Unión Europea Next Generation 
e que busca crear unha rede es-
tatal de centros de capacitación 
dixital, no ámbito do Sistema 
de Formación Profesional, en en-
tidades locais, que se integrará 
como parte da rede estatal de 

centros de capacitación dixital. 
A través desta subvención 

adecuouse unha sala na Casa de 
Cultura, un espazo físico ade-
cuado e accesible, con equipa-
mento informático conectado a 
rede de Internet onde se levará 
a cabo a formación en compe-
tencias dixitais transversais. En 
total o Concello de Salvaterra 
recibe 24.500,00€ para a crea-
ción da Aula Dixital e a imple-
mentación de cursos de dixita-
lización a súa poboación. 

Curso gratuíto de 
capacitación dixital 

O
 presidente da Deputa-
ción de Pontevedra, 
Luis López, reuniuse 

coa alcaldesa de Salvaterra de 
Miño, Marta Valcárcel, para 
afondar en proxectos que a ins-
titución provincial ten en mar-

cha na vila e noutras iniciativas 
a desenvolver para a mellora dos 
servizos e infraestruturas muni-
cipais, comprometéndose a es-
tudar as diferentes vías de co-
laboración para poñelas en 
marcha. 

Concello e Deputación avanzan 
en servizos e infraestruturas 

A
 Xunta de Galicia ven de co-
municar a concesión dun 
novo Obradoiro dual de 

Emprego, Salvaterra Emprega IV, 
por un importe de 411.928,00€ 
cunha duración de 9 meses e que 
dará comezo a principios do mes 
de decembro. 

No obradoiro se pretende formar 
a 20 persoas desempregadas nas 
especialidades formativas no ám-
bito Forestal e de Xardinería. As 
obras a realizar a través deste 
obradoiro están destinadas a darlle 
continuidade a posta en valor do 
parque forestal Monte Castelo, 
ubicado na parroquia de Pesquei-
ras, e no cal se está traballando 
a través dun convenio coa CCMM 

co fin de seguir mellorando o 
noso patrimonio e reforzar un re-
curso turístico moi importante 
para o noso municipio. E por 
outro lado a través das actividades 

auxiliares en viveiros, xardíns e 
centros de xardinería farase un 
traballo de mellora nas zonas ver-
des, parques así como nas sendas 
municipais. 

C
oa finalidade de incenti-
var as visitas ao Centro 
de Interpretación do 

Viño e da Lamprea Arabo así 
como de cara á LXV Festa da 
Lamprea” de abril de 2025, o 
Concello organiza o Concurso 
“Visita o Museo Arabo e Gaña” 

na que o visitante poderá obter 
produtos o Museo, así como viño 
e espumosos das Adegas arben-
ses, pertencentes á D.O Rías Bai-
xas. O sorteo realizarase entre 
as papeletas depositadas dende 
o vindeiro 1º de outubro ata o 
31 de  marzo de 2025. 

Salvaterra Emprega IV  

Visitar o Museo Arabo  
ten premio 

O
 Concello de Arbo invirte máis de 100.000 
euros na mellora das instalación deportivas, 
entre as que se atopan o Campo de Fútbol e 

o Pavillón Polideportivo. As obras están financiadas 
pola Deputación Provincial de Pontevedra por importe 
de 33.268,59€, pola Dirección Xeral da Administración 
Local da Xunta de Galicia por importe de 60.000€ e 
o restante será financiado con cargos a fondos propios 
do Concello de Arbo.  

100.000€ para melloras no deporte en Arbo 

Baixo Miño

D
urante este verán e gra-
zas á colaboración de A 
Fada do Aloia e de Seg-

mento Divertido, máis de 450 
persoas participaron no pro-
grama Descubrindo o Monte 
Aloia posto en marcha polo Con-
cello de Tui. 

Así como tudenses os partici-
pantes deste programa foron per-
soas chegadas da Guarda, O Po-
rriño, Mos, Nigrán ou Vigo, pero 
tamén dende Almería, Barcelona, 
Madrid, Santa Cruz de Tenerife, 
Valencia, Valladolid e Zaragoza.  
Ao longo dos meses de xullo e 
agosto as persoas participantes 
nesta iniciativa puideron coñecer 

a muralla ciclópea e os miradoiros 
do Aloia, achegarse aos muíños 
do Tripes, do Deique ou a Poza 
de Cabanas, tamén coñecer máis 
de preto a flora e fauna na Senda 
Botánica. 

N
o marco do "Setembro 
xudeu", un total de 8 
establecementos parti-

ciparon nas Xornadas Gastronó-
micas Sefardís coa oferta da 
“Ruta de tapas de bacallau”. O 

Concello editou un “pasaporte” 
para que as persoas que degus-
ten a ruta podan selar en entre-
gar ata o 10 de outubro na Ofi-
cina Municipal de Turismo para 
participar en diversos agasallos. 

T
ui segue sendo a primeira 
localidade do Camiño Por-
tugués elixida para iniciar 

o Camiño e a segunda de todas 
as rutas xacobeas. Segundo os 
datos da Oficina do Peregrino da 
Catedral de Santiago de Compos-
tela referidos ao pasado mes de 
agosto de 2024, recollidos en 
base ás “Compostelas” entrega-
das, recollen que o Camiño Por-
tugués foi recorrido nese mes por 
un total de 14.878 peregrinos, 
cun incremento do 9% en relación 
aos datos do pasado ano.  

Neste sentido, o 55,10% dos 
peregrinos do mes de agosto, en 
concreto 8.197 persoas, escolleron 
a cidade de Tui para iniciar o seu 
Camiño de Santiago. Logo está 

Valença onde comezaron 2.530 
peregrinos e peregrinas.  

En relación ao resto dos Camiño 
de Santiago unicamente o muni-
cipio de Sarria, no Camiño Francés, 
supera a Tui en numero de persoas 
que inician o Camiño con 27.156 

peregrinos. A nivel estatal a maior 
parte dos peregrinos foron de 
Andalucía, Valencia, Madrid, Cas-
tela a Mancha e Cataluña. En 
canto ao exterior os visitantes 
foron de Portugal,  Italia, Alema-
ña, EEUU e Polonia. 

O
 Concello aproveitou a 
tempada estival para 
realizar obras, arranxos 

e labores de mantemento nos 9 
centros educativos do munici-

pio, destacando o CEIP de Cal-
delas, os CEIP Nº 1 e 2, o CEIP 
de Guillarei en Pazos de Reis e 
o CEIP de Randufe. 

Melloras nos centros educativos  

Ruta do bacallau nas Xornadas 
Gastronómicas Sefardís  

Máis de 450 persoas 
descubriron o Monte Aloia  

Tui lidera as cifras como inicio do 
Camiño Portugués 

M
áis dun centenar de xi-
netes e amazonas da-
ranse cita en Tui para 

participar no II Concurso Nacional 
de Saltos que se celebrará nas 
instalacións do Club Hípico Equi-
galia, en Marco de Friande, os 
días 20, 21 e 22 de setembro. 
Tras o éxito da edición de 2023 o 
club tudense, coa  colaboración 
co Concello de Tui e a Federación 
Hípica Galega, organiza esta com-
petición, unha das tres de carác-
ter nacional que se celebran en 
Galicia. 

Ao longo da fin de semana ha-
berá máis de 120 saídas a 
pista,participando xinetes  con 
títulos nacionais e mesmo un 
olímpico, pero tamén haberá par-
ticipantes de todas as idades. 
Haberá amais bautismo hípico 
con ponis para cativos e cativas 
e unha zona de restauración.   

A competición comezará xa o 
venres ás 14.30  h e continuará 
tanto o sábado coma o domingo 
dende as 10.30 h.  Pero amais 
dos saltos tamén se realizarán 
probas moi divertidas coma o 
Jump&Run por equipos, unha 
competición na que un xinete ou 
amazona e un corredor  terán 
que realizar con zigzag, saltos… 

gañando o  equipo que realice o 
percorrido no menor tempo. 

O evento foi presentado polo 
alcalde de Tui, Enrique Cabaleiro, 
o vicepresidente da Federación 
Hípica Galega, Gonzalo Autran, a 
presidenta do Club Hípico Equi-
galia, Elvira Crespo, a directora 
do concurso, Paula López e a se-
cretaria do club, Natalia Blanco. 

II Concurso Nacional de Saltos 

U
nha árbore simbolizará 
á familia da Red de Ju-
derías na Xornada Euro-

pea da Cultura Xudía 2024 a ce-
lebrarse en Tui en setembro, un 
ciclo de eventos no que partici-
pan 37 países europeos para po-
ñer en valor a importancia da 
herdanza da cultura xudía e o 
seu patrimonio.  

En 2024, o tema central das 
Xornadas será “Familia”, un con-
cepto co que a Rede de Xuderías 
quere mostrar como o proxecto 
común de recuperación do legado 
xudeu que comparten as súas 
21 cidades é entendido como a 
extensión dunha gran familia 
que traballa unida nun proxecto 
profundamente enraizado e que 

crece e florece arredor da cultura 
e o patrimonio. En todas as ci-
dades integradas na Red de Ju-
derías colocarase en distintos 
emprazamentos unha gran árbore 
que simboliza a unión e o cre-
cemento das mesmas. 

"Setembro xudeu" 

M
ais de 450 persoas, 
tanto veciños como vi-
sitantes, participaron 

durante os meses de xullo e 
agosto no ciclo de visitas guiadas 
“Coñece o noso patrimonio” or-
ganizado polo Instituto de Estu-

dios Tudenses, coa colaboración 
do Concello. Neste evento parti-
ciparon os historiadores Suso Vila, 
Carmen Manso Porto, Marta Cen-
dón Fernández e Rafael Sánchez 
Bargiela e os arqueólogos Benito 
Vilas e Juan José Perles Fontao. 

“Coñece o noso patrimonio”  

O
 alcalde de Tui, Enrique 
Cabaleiro, asinou, ao 
abeiro do establecido na 

Lei 20/2022, do 19 de outubro, 
de Memoria Democrática, a soli-
citude de declaración de catro 
enclaves da nosa cidade como 
“Lugares de memoria democrá-
tica” co obxectivo, en palabras 
do propio rexedor Enrique Caba-
leiro, de preservar a memoria das 
vítimas da Guerra Civil e posterior 
represión pola ditadura fran-
quista, tamén como testemuño 
de recoñecemento e co obxectivo 
de erradicar calquera forma de 
violencia política ou totalita-
rismo. 

Serán así solicitadas para esta 
declaración o antigo cárcere do 
partido xudicial na Praza da In-
maculada onde estiveron detidos 

a inmensa maioría destes repre-
saliados; o parque da Alameda 
pois no inmediato cuartel de San 
Domingos tiveron lugar numerosas 
execucións dos condenados á pena 
capital; o Destacamento da Ar-
mada como recoñecemento a leal-

dade da dotación do “Cabo Fra-
dera” ao goberno lexítimo; o cuar-
tel dos Carabineros, actualmente 
da Guardia Civil, pois tamén este 
corpo policial mantivo unha exem-
plar fidelidade fronte ao golpe 
militar. 

Concello solicita declaración de 
memoria democrática 

T
ui celebrará os días 20, 21 
e 22 de setembro "Boas Vi-
bes", unha iniciativa que 

busca fomentar a igualdade de 
xénero a través da arte, a cultura 
e o deporte.  coa participación 
de recoñecidos artistas galegos 
de distintas disciplinas como a 
cantante de músicas urbanas 
Wöyza, a Premio Nacional de Poe-
sía 2023 Yolanda Castaño, a de-
buxante e docente Coral Martínez, 
a bailarina e coreógrafa de danzas 

urbanas Yara Juncal, o grupo 
Boombox Dance Studio, o colec-

tivo Vella Escola e a patinadora 
Bomba Hache.  

"Boas Vives" pola igualdade na mocidade 

O
 Conselho Coordenador do 
Agrupamento Europeu de 
Cooperação Transfrontei-

riça AECT Rio Minho renovou os 
cargos de gestão do Conselho 
Coordenador do agrupamento nos 
termos dos seus estatutos. Nesta 
ocasião, assume o cargo de dire-
tor o Presidente da Câmara Muni-
cipal de Vila Nova de Cerveira, 
Rui Teixeira; e da mesma forma, 
Roberto Álvarez Carrero, Presi-
dente da Câmara Municipal da 
Guarda, representará o cargo de 
Vice-diretor. 

A AECT Rio Minho foi consoli-
dada em 2018, e abrange um 
total de 26 municípios; 10 deles 
no território português, perten-

centes à Comunidade Intermuni-
cipal do Alto Minho, e 16 no te-
rritório galego da província de 
Pontevedra, com ligação ao rio 

Minho. A área de atuação abrange 
mais de três mil quilómetros qua-
drados de superfície e 375.995 
habitantes.

Rui Teixeira, novo presidente da 
AECT Rio Minho 

A
 V edición do MUMI con-
gregou a 250 profesio-
nais das músicas galega 

e portuguesa na Eurocidade Tui-
Valença a través de 350 encon-
tros entre programadores e ar-
tistas que presentaron as súas 
propostas en salas, teatros, fes-

tivais e ciclos de entidades pú-
blicas e privadas, confirmando 
ao MUMI como o escaparate de 
referencia para coñecer os tra-
ballos de bandas e artistas da 
Galiza e Portugal de cara ás 
programacións da próxima tem-
pada. 

250 artistas no MUMI da 
Eurocidade  

E
ntre o 16 e 22 de setem-
bro, a Eurocidade Tui-Va-
lença levou a cabo a Se-

mana Europea da Mobilidade con 
diversas actividades de sensibi-
lización. Neste sentido destaca 
a presentación do estudo sobre 

o Marco de Mobilidade Urbana 
Sustentable Transfronteiriza da 
Eurocidade Tui-Valença, un ro-
teiro polos centros históricos de 
Valença e Tui e a iniciativa "Eu-
rocidade sen Coches" na Ponte 
Internacional Centenaria. 

Semana Europea da 
Mobilidade  

A
 Eurocidade Cerveira-To-
miño revalidou en Monção 
o seu título das olimpíadas 

senior Olympics4All por quinta 
vez nun encontro que reuniu a 
preto de 400 participantes de 
equipos de todos os concellos do 
Alto Miño, Salvaterra de Miño e 
Fornos de Algodres e da APPACDM 
de Viana do Castelo. A alcaldesa 
de Tomiño, Sandra González, fe-
licitou a todo o equipo da Euro-
cidade Cerveira-Tomiño pola súa 
gran fazaña e pola dedicación e 
esforzo realizados ao longo de 
todo o ano, adestrando dúas ve-
ces por semana de forma super-
visada no Parque de Ocio do Cas-

telinho nun encontro interxera-
cional e transfronteirizo no que 

os protagonistas son o deporte, 
a saúde e a convivencia. 

Cerveira-Tomiño revalida o seu 
título Olympics4All 

T
ui acolleu o V Encontro 
networking para empresa-
rios de Galicia e norte de 

Portugal, centrado na reorgani-
zación da empresa familiar e a 
colaboración transfronteiriza a 
prol da xeración de riqueza e 
emprego. O evento, no que ta-
mén participou a Xunta, foi or-
ganizado pola Cámara de Comer-
cio de Tui, o Agrupamento 
Europeu de Interesse Económico 
Transfronteiriço (Mercatus) e a 
Confederação Empresarial do 
Alto Minho (Ceval).  

A Xunta explicou iniciativas 
como o Plan Remuda e axudas 
asociadas por 1,5M€ no seo da 
Rede de polos de emprende-
mento, o Programa Retorna Cua-

lifica Emprego enfocado na diás-
pora e o Programa Ultreia Gali-
cia, unha serie de encontros 
que arrancaron en Ourense e 
que chegarán  ao resto de pro-
vincias co obxecto de incentivar 
ás persoas emprendedoras, crea-
ción de startups e financiamento 
en sectores estratéxicos. 

O encontro permitiu igual-
mente destacar a colaboración 
da Xunta coa Agrupación Euro-
pea de Cooperación Territorial 
Galicia-Norte de Portugal para 
o desenvolvemento da activi-
dade de coordinación do servizo 
de emprego Eures Transfrontei-
rizo, co gallo de facilitar a mo-
bilidade dos traballadores trans-
fronteirizos. 

A empresa familiar destaca 
no V Encontro empresarial 

MERCATUS 

www.novasdoeixoatlantico.com



XINOVAS DO EIXO ATLÁNTICO | Setembro de 2024

Baixo Miño/Val Miñor

D
úas traballadoras muni-
cipais de Nigrán, Carla 
Pérez; e Brión, Lola Ban-

deira, estiveron en agosto reali-
zando asistencia técnica en Cabo 
Verde dentro do programa Espe-
cialistas en Cooperar, impulsado 
polo Fondo Galego de Coopera-
ción e Solidariedade e financiado 
pola Agencia Española de Coope-
ración Internacional al Desarrollo.  

O presidente do Fondo Galego 
e alcalde de Nigrán, Juan Gonzá-
lez, estivo tamén no arquipélago 
africano para afianzar as relacións 
de colaboración cos municipios 
caboverdianos e coa propia AECID. 

Alí foi recibido na Câmara Muni-
cipal do Tarrafal e no Municipio 
de São Miguel da man do seu re-

xedor e presidente da Asociación 
Nacional de Municipios de Cabo 
Verde.  

Nigrán participou en asistencias 
técnicas en Cabo Verde 

O
 Concello de Oia pon en 
marcha o programa Aula 
de Acollida para o curso 

2024-25 para garantir a conci-
liación da vida laboral e familiar. 
O programa comezou o 11 de se-

tembro, desenvolvéndose nunha 
das aulas do CEIP Mestre Manuel 
García. O servizo tamén inclúe 
bonificacións de acordo aos 
usuarios que sexan membros 
dunha mesma unidade familiar. 

O
 Concello de Oia anima 
á veciñanza a unirse ao 
programa de compos-

taxe doméstica, unha iniciativa 
clave para mellorar a xestión dos 
biorresiduos no municipio. Este 
programa municipal busca fo-
mentar a autoxestión da materia 
orgánica, contribuíndo así á re-
dución dos residuos sólidos ur-
banos. As persoas que posúan 
un pequeno terreo en Oia poden 
transformar os seus residuos or-
gánicos en compost de alta ca-
lidade. O Concello ofrece gratui-

tamente composteiros e airea-
dores domésticos para facilitar 
esta tarefa. 

Apertura da Aula de Acollida 

Compostaxe para un Oia 
máis sostible 

Presentado o Inventario do Xeodestino 
Ría de Vigo e Baixo Miño 

O
 Xeodestino Ría de Vigo e 
Baixo Miño continúa o 
seu firme avance na im-

plantación de proxectos turísticos 
conxuntos, cunha clara aposta 
pola posta en valor dos seus re-
cursos naturais e patrimoniais. 

Os 13 concellos implicados no 
Plan de Sostibilidade Turística en 
Destino ‘A Despensa de Galicia’ 
(A Guarda, Baiona, Fornelos de 
Montes, Gondomar, Mos, Nigrán, 
O Porriño, O Rosal, Oia, Pazos de 
Borbén, Redondela, Tomiño e Tui) 
reuníronse na Guarda o pasado 4 
de setembro para facer balance 
do xa realizado e as futuras ac-
cións. 

O día 16 presentouse no Porriño 
o rexistro de 236 recursos vincu-
lados a sendeiros, miradoiros e 
rutas cicloturistas para continuar 
apostando por un turismo de ca-
lidade e sustentable no marco 

dun inventario clave para impulsar 
o turismo e a enogastronomía 
nos concellos do Xeodestino Ría 
de Vigo e Baixo Miño. Este in-
ventario permitirá orientar as 
prioridades nas futuras interven-
cións levadas a cabo ao abeiro 
do Plan de Sostibilidade Turística 
en Destino ‘A Despensa de Galicia’ 
financiada pola Unión Europea.  

Actualmente hai tres proxectos 
principais do Xeodestino Ría de 
Vigo e Baixo Miño: a recuperación 
dunar da baía de Cesantes, en 
Redondela; a intervención para a 
recuperación ambiental na Foz 
do Miñor entre Baiona e Nigrán; 
e a mellora da eficiencia enerxética 
e da iluminación artística da Ca-
tedral de Tui.

O
 Concello do Rosal feli-
citou ao cineasta Gon 
Caride polo premio aca-

dado no festival Rurales coa 
obra "Morte e o meu avó" na 
que fusiona documental e fic-
ción rodada en parte nas Eiras 

A curta, que contou coa co-
laboración do Concello do Rosal, 
conta con máis dunha ducia de 
nominacións ás súas costas e 
foi tamén galardoada como me-
llor curtametraxe galega no City 
Blue Film Festival de Vigo. O 
xurado do concurso salientou 
que a curta é unha fermosa e 
emotiva reflexión sobre as tram-
pas da memoria e a fantasía 

dunha infancia perpetua, levando 
ao público a un diálogo íntimo 
e profundo entre a vellez e a 
morte. 

O rosaleiro Gon Caride, 
gañador do festival Rurales 

O
 vicepresidente da Depu-
tación de Pontevedra 
Rafa Domínguez confir-

mou que a artista e actriz pales-
tina Raida Adon, refuxiada en Pa-
rís, será unha das participantes 
da recuperada Bienal de Arte. A 
artista visitou a cidade, onde 
puido percorrer da man do vice-
presidente provincial as instala-
cións do Convento de Santa Clara. 

A XXXII Bienal de Arte de Pon-
tevedra regresará despois de 15 
anos a celebrarse os días 15 de 
xuño e 30 de setembro de 2025. 
Tamén participarán artistas des-
tacados como Francesc Torres, 

Farida El-Gazzar e Patrice Warrener. 
Raida Adon foi a primeira muller 
en presentar unha exposición in-

dividual no Museo de Israel des-
pois de máis de sete décadas de 
existencia. 

A artista palestina Raida Adon estará 
na XXXII Bienal de Arte 

A
 Deputación de Pontevedra 
vén de asinar a addenda 
que salva a perda de 6,2 

millóns de euros de investimentos 
en Vigo. Trátase de partidas que 
estaban a piques de caducar, co-
rrespondentes a proxectos que o 
Goberno local non foi capaz de 
executar no prazo do convenio 
en vigor, e que se destinarán 
agora a proxectos de mobilidade 

urbana sostible. A Deputación 
achega o 70% deses investimen-
tos, considerados os máis altos 
da institución provincial para o 
Concello vigués. 

Este financiamento servirá para 
impulsar conxuntamente co Con-
cello vigués actuacións de mobi-
lidade na cidade como as ramplas 
mecánicas na rúa do Pintor Col-
meiro entre as rúas de Álvaro 

Cunqueiro e Tarragona; a mellora 
da accesibilidade na rúa Juan Ra-
món Jimenez, entre Marques de 
Valterra e Torrecedeira (1,14M€), 
ademais da humanización da rúa 
San Roque entre as rúas de Gre-
gorio Espino e Reiseñor (2,27M€). 
Todo isto  súmase aos proxectos 
xa comprometidos como a grada 
de Gol de Balaídos e a compra do 
Cine Fraga.  

A
 Deputación de Pontevedra 
acaba de lanzar unha 
nova edición do programa 

DepoEmprende, que se desen-
volverá ao longo do vindeiro 
curso escolar 2024-2025 en 34 
centros educativos de Primaria, 
Especial, ESO e FP. A iniciativa 
ten como obxectivo fomentar o 
emprendemento a cultura em-

prendedora nas aulas como mo-
tor de innovación da competiti-
vidade, da creación de emprego 
e do crecemento económico. O 
prazo de inscrición é ata o 30 
de setembro. No caso de De-
poEmprende FP, o alumnado po-
derá participar nos Premios 
Demo Day convocados ao abeiro 
deste proxecto.  

O
 presidente da Deputa-
ción, Luis López, infor-
mou dos datos pecha-

dos de turismo do mes de xullo 
facilitados polo Instituto Nacio-
nal de Estatística (INE) e que 
reflicten que a provincia de Pon-
tevedra recibiu preto do 40% 
dos visitantes que acudiron a 
Galicia. O 74% dos turistas resi-
dían en España fronte ao 26% 

de estranxeiros que viñeron en 
xullo. Ademais subliñou que, se-
gundo o INE, o mes de xullo tivo 
unha ocupación superior ao 
mesmo período do 2023, cun 
2,2% de incremento. 

En canto aos lugares destacan 
as visitas aos castelos de Sou-
tomaior e Sobroso e os Camiños 
Portugués e pola Costa así como 
a Vía da Prata e o do Inverno. 

Vigo recibirá 6,2M€ para mobilidade 
urbana sostible 

DepoEmprende en 35 
centros educativos 

Pontevedra recibiu case un 
40% dos turistas en Galicia 

A
 Deputación de Pontevedra 
deu comezo á vendima 
con 18 persoas nas catro 

hectáreas de viñedo situadas na 
finca do Castelo de Soutomaior, 
coa previsión de recoller arredor 
de 12.000 quilos. A encargada 
da colleita e da explotación da 
uva albariña e doutras varieda-
des brancas é a adega A Quinta 
das Eiras, logo de ter gañado a 
poxa pública convocada pola en-
tidade provincial. A uva é au-
tóctona, na súa maioría alba-
riño, habendo outras variedades 
brancas como o godello, torron-
tés, loureiro e treixadura. 

Vendimia no Castelo de 
Soutomaior  

O
 presidente da Deputa-
ción de Pontevedra, Luis 
López; e o conselleiro de 

Cultura, Lingua e Xuventude da 
Xunta, Jose López; mantiveron 
un encontro con máis de 150 per-
soas para tomar nota das súas 
propostas e incorporalas á redac-
ción do plan de usos do Teatro 

Cine Fraga no primeiro encontro 
aberto á cidadanía.  

López destacou a "necesaria 
colaboración institucional entre 
a Deputación e a Xunta" para ad-
quirir o inmoble por 9,3 millóns 
de euros coa finalidade de que 
volva a abrir as súas portas despois 
de máis dunha década. 

A cidadanía participa na reapertura  
do Cine Fraga  

E
stamos nun estado latente de enve-
lenados cultivos, próximos e de in-
certeza, que crean no ambiente unha 

tensión insoportable. Respíranse bafos 
efectistas e empezoñados, xorden grandes 
titulares neste estado inhóspito de vio-
lencia que nos arrastra cara ao peor de 
nós, levados da xenreira e dos odios cando 
proveñen desa máquina de provocación, 
na intervención social de medios e redes, 
na mentira. Ao final son clientelismos, 
queiramos ou non, case inconscientes de 
formatos ideolóxicos que nos instigan a 
comportamentos de incitación, exentos de 
liberdade, someténdonos a xuízos urxen-
tes, onde a demagoxia tamén ten algo que 
ver e onde chegamos a amosar os nosos 
peores instintos, xa inhumanos, eses que 
están lonxe da pacífica convivencia e da 
tolerancia, tamén de calquera forma de 
democracia, aínda en baixa cota. Se ana-
lizamos as noticias que nos dan en grandes 
titulares, eses medios de intervención so-
cial, resulta lamentable e suicida. Convér-
tense en cómplices do desastre. Non é 
certo nin pode ser posible que haxa quen 
equipare delincuencia con inmigración, so-
bre todo despois do que levamos vivido e 

das memorias que aínda temos a flor de 
pel da nosa contorna, onde sabemos a al-
biscada dependencia que temos respecto 
da emigración a América, a Europa, a cal-
quera lugar do mundo, mesmo nos sub-
mundos ou ultramundos! E non queremos 
lembrar. Cometemos a falta do terrible es-
quecemento, das memorias que non foron 
aprendidas e experimentadas. Aínda así, 
sabendo canto sabemos, desvinculámonos 
da nosa sociedade, do noso hoxe, acep-
tando o surrealismo da inseguridade e da 
okupación, dos “menas” deambulando es-
pazos perdidos, onde de súpeto aceptamos 
que son inimigos, perturbados que rouban 

á xente vella, que violan á xente nova e, 
despois por riba, queiman edificios e co-
ches estacionados na propiedade privada 
de calquera urbanización pública ou de 
luxo. Hai quen fala xa de matar aos mou-
ros, desa caste tan perniciosa historica-
mente falando. E ao pouco que pensemos 
até onde chegamos, dá gana de volver so-
bre dos pasos e reflexionar tan só un 
pouco. Cómpre regresar, como tantas ve-
ces, porque estamos na dinámica violen-
tísima na que alguén mente, na que alguén 
explosiona as palabras en esaxeradas for-
mas, sabendo que o falar -e o escribir- 
non ten cancelas, que se pode agrandar 
todo. E sobre todo sabendo que haberá 
quen divulgue tanta necidade perversa. 
Deixámonos influír por mensaxes de enci-
rrado masivo á violencia, de desestabili-

zación social que ad-
xudica rapidamente o 
delito, sen probas, á 
xente máis vulnera-
ble, aquela que non 
ten onde caer nin 
abeirar. Debemos 
pensar que é o que 
nos ameaza de forma 
tan sospeitosa para 
alimentar ese mons-
tro demagóxico que 
busca escusas para 

sumarnos á masa 
informe de protesta 
e de violencia, a esa 
espiral que en reali-
dade é de dexene-
ración humana, 
case demente. Por 
riba a lei non se 
aplica a cantos menten, a cantos din -con 
premeditación- as mentiras e son respon-
sables desta potencial delincuencia que 
está tan presente na sociedade. Agrandada 
tamén pola irreflexiva aplicación de leis 
que non contemplan casos, nin modos, 
nin proporcionalidades, nin tempos, nin 
lugares, nin estados, nin situacións preci-
sas e variables de todo tipo. Iisto vén ava-
lado tamén por un racismo exacerbado, 
por ese rancor nacido en frases lapidarias 
como que nos quitan o traballo, que nos 
rouban as casas, que nos ocupan os sitios, 
precisamente nesas diferencias que non 
teñen nin razón nin explicación algunha, 
mais cegan horizontes rexenerativos dun 
sistema que se debe actualizar, agrandar 
en admisión, en comprensión e que pre-
conice a igualdade e a inclusión, sen máis 
mandangas nin patrañas dos surrealistas 
próceres que “gobernan”, eses si -moitos 
deles- no gume das navallas e do crime, 
do escurantismo e de leis que chegan a 
conculcar todas as liberdades alleas.   

E
n 1952 os Laboratorios Zeltia edita-
ron o primeiro número do Almanaque 
Agrícola ZZ, unha publicación comer-

cial editada integramente en lingua ga-
lega. Foi modélica, tanto pola divulgación  
da oferta de produtos fitosanitarios, moi 
demandados para combateren os andazos 
e pestes agrícolas que tamén afectaban 
aos animais, como polo resto dos contidos 
de carácter cultural que os consumidores 
daqueles tempos valoraban positivamente  
con  afervoada simpatía. 

Anos despois, en 1957, publicouse o 
primeiro número  da Revista de Economía 
de Galicia. Pertencían ao consello de re-
dacción,entre outros, os empresarios Álvaro 
Gil Varela e Antonio Fernández López, co-
propietarios dos Laboratorios Zeltia. A liña 
editorial desta revista insírese na historia 
do pensamento económico galeguista que 
se viña formando desde tempos atrás. Ex-
traemos un parágrafo ben significativo 
dun texto publicado no primeiro número: 
“A economía ten un íntimo vencello coa 
cultura, ben como un dos factores inte-
grantes en canto riqueza, como produto 
cultural específico, ben en canto investi-
gación e coñecemento teórico desa riqueza. 

Rexeitamos, por absurda e sen fundamento 
científico, a contraposición da cultura coa 
economía. Se a investigación da nosa re-
alidade económica é unha tarefa cultural 
case intacta, a culpa non é dos poetas, 
dos artistas, dos historiadores ou dos et-
nólogos; son outros os chamados a facela. 
A cultura inflúe decisivamente no desenrolo 
económico, e viceversa”. 

Velaí porque na aludida historia do 
pensamento económico de Galicia houbo 
personalidades que tiveron moi clara a 
alianza estratéxica da lingua galega coas 
empresas nas súas comunicacións e rotu-
lacións publicitarias. Filosofía que ten 
como punto de partida o I Congreso de 
Economía de Galicia celebrado en 1925. 
Ensinanzas que botamos en falta no curri-
culo académico das facultades e escolas 
universitarias dedicadas á formación de  
creativos de imaxe corporativa e directivos 
empresariais, amosando sumisión á lingua 
dominante e desprezo pola galega. 

Os estudos de mercado publicados de-
mostran que a etiquetaxe en lingua galega 
reforza a autenticidade da procedencia  
dos nosos produtos nos mercados interna-
cionais, onde son ben valorados polos 

consumidores. Os denominados “produtos 
delicatessen” son a mostra do que estamos 
a afirmar. As nosas marcas comerciais 
deben imitar os exemplos de comerciali-
zación de produtos foráneos etiquetados 
en cadansúa lingua de oríxe, que nós, 
consumidores galegos, aceptamos con na-
turalidade. Formamos parte dunha Europa 
plurilingüe, e, como consecuencia, as 
nosas marcas comerciais deberían estar 
nos mercados internacionais con acento 
propio. Os avances neste campo son evi-
dentes, malia os prexuízos lingüísticos 
enquistados nalgúns sectores empresa-
riais. 

Na administración autonómica cuestio-
nan  esa protección legal as deliberadas 
interpretacións ideolóxicas  restrictivas 
que fan algúns funcionarios con evidentes 
intencións  de desactivaren  o entusiasmo 
galeguizador de moitos empresarios do 
sector agroalimentario, alentados polo 
marco xurídico que ampara, protexe e fo-
menta o uso da lingua galega en todos os 
ámbitos sociais. 

Canto máis forte é a personalidade dun 
pobo, máis intenta desenrolala; canto 
máis débil, máis intenta agochala. E aquí 
onde o Igape, como institución que ten 
como misión afortalar o tecido empresarial 
consonte co ordenamento xurídico vixente, 
debe implicarse neste proceso regalegui-
zador  incluíndo unha cláusula lingüística 
como un código ético nas ofertas de sub-

vencións para o fo-
mento do tecido em-
presarial, obrigando 
ás empresas, e con 
máis razón naquelas 
das que forma parte 
dos consellos de ad-
ministración, ao cumprimento dun mínimo 
de compromisos que garantan a  presenza 
da lingua galega nas súas actividades, 
manifestando así clara sintonía co  Plan 
Xeral de Normalización Lingüística, aprobado 
por unanimidade dos grupos parlamenta-
rios. 

Para incentivar o discurso galeguizador, 
o Foro E. Peinador, Irmandade de Agroali-
mentarios e Adegueiros e Deputación de 
Pontevedra,  convocan na sede da institu-
ción provincial un encontro aberto de pe-
dagoxía galeguizadora para o próximo día 
24 ás 12:30 horas. Nel participara,como 
vén sendo costume nestas convocatorias 
a Secretaría Xeral de Política Lingüística. 

O texto da “Declaración de Pontevedra”  
será un alegato  de galeguismo empresarial. 
Transcribo un parágrafo: “O papel das ins-
titucións públicas, asociaciacións profe-
sionais, consumidores e  empresas é clave 
para garantir o respeto e promoción dos 
dereitos lingüísticos no ámbito laboral e 
comercial. Os avances realizados en Galicia  
contribúen a crear espazos de cohesión 
social e igualdade para todos os galegos e 
galegas”.

Opinión
Por Baldomero Iglesias Dobarrio. Mero.

Desestabilizar

Vertebrar o país.  
A lingua nas empresas 

Xosé González Martínez. Presidente do Foro E. Peinador



F
oi nova moi salientábel nestes últi-
mos días o informe desfavorável do 
Consello da Cultura Galega (CCG) a 

respecto do proxecto de fabricación de fi-
bras téxtiles a base de celulosa promovido 
por Greenfiber, S.L. (pertencente maiori-
tariamente á multinacional portuguesa Al-
tri-proxecto Altri-) e que tenta instalarse 
en Palas de Rei, na Ulloa. Dez expertos 
economistas, arqueólogos, biólogos, am-
bientalistas, expertos en saúde… analiza-
ron moi polo miúdo as eventuais resultas 
do proxecto a respecto do noso patrimonio 
ambiental e cultural e, a medio desta aná-
lise, a respecto da saúde pública, territorio 
e economía da contorna e de Galicia. 

Nestes días publicáronse novas e análises 
que xustificaban a competencia xurídica 
do Consello da Cultura para a emisión dun 
tal informe. Xa que logo, cumprirá neste 
espazo debullar os argumentos do CCG 
contra o proxecto Altri. 

O informe do CCG critica a metodoloxía 
procesual, pois que a decisión non resposta 
a un plan territorial ou industrial avaliado 
ambientalmente, senón a unha decisión 

singular do Consello da Xunta ao declarar 
proxecto industrial estratéxico ao proxecto 
Altri. Critica que é extensíbel a todos os 
parques eólicos de nova instalación, que 
non contan cunha avaliación ambiental 
estratéxica vencellada ao territorio. 

Xa que logo, a decisión semella non 
analizar as capacidades do territorio para 
aturar esa instalación industrial “…nin os 
impactos que produciría sobre o ambiente 
e as comunidades que o habitan e que non 

tiveron a oportunidade de participar nesa 
decisión inicial.” (enténdase a declaración 
do proxecto Altri como estratéxico no 2022 
polo Consello da Xunta de Galicia). 

O devandito informe rexeita que o pro-
xecto poida engadir “…unha 
nova liña a cadea forestal-ma-
deira… coa elaboración de fibras 
téxtiles a partir da madeira do 
eucalipto…” e considera que 
vai reforzar a especialización 
na produción de madeira do 
eucalipto e celulosa solúbel, 
sen impacto na cadea téxtil-
confección. Para máis, o informe 
coida precisas no medio prazo 
entre 80.000 e 190.000 ha. 
adicionais ás actuais 409.000 
ha. dedicadas á planta do eu-
calipto, contradicindo os crite-
rios de limitación da superficie 

do eucalipto do vixente Plan Forestal de 
Galicia. 

O proxecto, ademais, considera que 
existe risco para a calidade hidrolóxica 
das augas do encoro de Portodemouros 
(de onde a hipotética planta tiraría os 46 
millóns de litros de auga diarios que pre-
cisa). E advirte que a concesión do encoro 
remata no remate de 2060, o que condi-
cionaría a subministración de auga posterior 
nas condicións esixidas no proxecto. Tamén 

advirte das limita-
cións das propostas 
ambientais do pro-
xecto canto ás emi-
sións: non se cuan-
tifican as de CO2, CO 
e partículas finas (PM 
2,5), nin as emisións difusas, choiva ácida, 
metais pesados, compostos orgánicos vo-
látiles, vapor de auga ou metano. 

Alén disto, o informe advirte do grave 
impacto sobre o patrimonio cultural, no-
meadamente o camiño francés de Santiago 
e, xa que logo, sobre os valores e recursos 
turísticos do territorio, con grave incidencia 
sobre o turismo rural. Tamén sobre a dis-
poñibilidade de terras para uso agrogandeiro 
e sobre a previsíbel desvalorización dos 
produtos alimentarios da rica agrogandeiría 
das bisbarras ao seu carón por mor da 
desvalorización da súa imaxe que xeraría 
inapelábelmente a implantación do pro-
xecto. 

Este informe multdisciplinar, que xurde 
dunha institución pública, asesora da 
Xunta de Galicia, independente e neutral, 
como o CCG, reflicte moitas realidades e 
xera moitas preguntas, que van determinar 
un substancial incremento da sensibilización 
preventiva a respecto do proxecto Altri 
tanto pola veciñanza das bisbarras afectadas 
como pola cidadanía da Galicia toda.

Opinión
Por Xoán Antón Pérez-Lema

O Consello da Cultura informa 
desfavorábelmente o proxecto Altri

A
 aceleradora ViaGalicia, es-
pazo de referencia do em-
prendemento promovido 

polo Consorcio da Zona Franca de 
Vigo e a Xunta de Galicia, abriu a 
súa oitava edición para a recep-
ción de 15 novos proxectos in-
novadores aos que durante 9 me-
ses acompañarase na súa 
validación, posta en marcha, fi-
nanciamento e maduración, se-
guindo a dinámica das últimas 7 
edicións. O prazo de inscrición 
para as iniciativas estará aberto 
ata o 8 de novembro de 2024. 

ViaGalicia ten avanzando en 
sectores como a alimentación, 
téxtil, TIC, aeroespacial e  industria 
4.0. Segundo informou o delegado 
da Zona Franca, David Regades, 
"o resultado destas sete edicións 
son 92 novas empresas que supe-
raron no último ano a cifra de 45 
millóns de euros de facturación e 

pechado roldas de financiamento 
por valor de 70 millóns de euros, 
creando máis de 500 empregos de 
alta cualificación”. 

Destacan entre estes proxectos 
ODS Protein, Vanetta Food, Alén 
Space, startup especializada no 
lanzamento de nanosatélites; Alice 
Biometrics, unha solución inno-
vadora de identificación biomé-

trica, Beta Implants, que lidera o 
mercado ibérico de implantes ani-
mais; Opositatest, líder en España 
na preparación en liña de oposi-
cións; Councilbox, un referente 
para a celebración de reunións 
remotas con validez xurídica; e 
Help Flash, que comercializa a 
innovadora luz V16, que substitúe 
aos triángulos de emerxencia.  

ViaGalicia consolídase como unha das 
principais aceleradoras de España 

N
o marco do convenio 
de colaboració subs-
crito co Concello de 

Vigo, a Deputación de Ponteve-
dra aprobou o financiamento da 
obra de humanización na rúa 
San Roque cun coste estimado 
da obra de 2.271.099 euros. A 
intervención, que se desenvol-
verá nun tramo de 247 metros, 
contempla a creación dunha 

praza entre San Roque e Couto 
de San Honorato, ademais de re-
novar a pavimentación do viario, 
as beirarrúas e alumeado público 
e instalar rego automático nas 
novas zonas axardinadas. Tamén 
preservará o sentido único de 
circulación actual e reservará 
prazas de estacionamento nas 
rúas Talude e Avenida Alcalde 
Gregorio Espino. 

Vigo humanizará a rúa  
de San Roque  

O
 “Outono Lírico” organi-
zado pola Asociación 
Amigos da Ópera de 

Vigo, que comezou o 14 de se-
tembro no Teatro Afundación co 
recital “Viva Verdi”, estenderase 
ata finais de outubro e encherá 
a cidade de óperas como un dos 
grandes xéneros da lírica, mais 
tamén de conferencias, presen-
tacións e debates nos que a mú-
sica e as grandes figuras e xoves 
promesas serán os protagonis-
tas.  

A programación contempla 
un total de once actividades ao 
longo deste mes e medio. O ca-
lendario conta, ademais de coa 
representación de “Viva Verdi”, 

coas de “Terra e Mare” e “Ma-
dama Butterfly”, tamén no Teatro 
Afundación. Ademais, diferentes 
espazos da cidade acollerán o 
programa Ópera no cine, con 
“Ariadne auf naxos”, “Werther”, 
“Diere Zwerg” e “Memorias dunha 
Geisha”. En canto ás conferen-
cias, estas celebraranse baixo 
os nomes de conferencias ten-
drán lugar “Terra e Mar. As can-
cións de Puccini”, “Madama But-
terfly. Pasaporte ao sono ame-
ricano?” e “Alfredo Kraus. O arte 
do canto”. Ademais, o Auditorio 
Martin Códax acollerá a gala de 
Novas Voces da Lírica Galega, 
dedicado á xove soprano galega 
Iria Goti.

O
 Comité da Camelia de 
Galicia informou que os 
pazos de Lourizán (Pon-

tevedra), de Oca (A Estrada), da 
Saleta (Meis), de Quinteiro da 
Cruz (Ribadumia), de Pegullal 
(Salceda de Caselas), de Quiñones 

de León (Vigo) e de Rubianes (Vi-
lagarcía de Arousa), o Parque do 
Castro (Vigo) e os xardíns da Es-
tación Fitopatolóxica Areeiro no 
Castelo de Soutomaior (Arcade) 
serán os puntos incluídos na Ruta 
dos Xardíns da Camelia de Galicia. 

Esta é a única ruta turística exis-
tente en Europa que permite per-
correr unha serie de xardíns pú-
blicos e privados cuxa 
característica principal é a de po-
suír a meirande colección e va-
riedades de camelias no conti-

Ruta da Camelia de Galicia 

“Outono Lírico” en Vigo


